
IXLIAKTUY IFCARTA SAN
PABLO NIMA TZOKNILH
TIMOTEO

1 Aquit Pablo, Dios quililhcanit naclitanu
ixapoOstol Jesucristo ti nalichihuinan porque
xld malacnunit ama camaxqui lipaxau latdmat
ti talipahuan. 2 Aquit cmalakachaniyan
jaé carta huix Timoteo ti clakalhaman 1la
xlicana quinkahuasa. Quinticucdn Dios vy
Quimpuchinacan Jesucristo cacxilhlacachan,
calakalhaméan y camaxquin lipaxdu latamat.

Pablo snun lacapastaca Timoteo

3 Quintacam Timoteo, chali chali acxni
ckalhtahuakani Dios ti cliscuja ixlihuak
quinact na chuna la taliscujli xalakmakan
quilitalakapasnican, clacapastacan y
cpaxcatcatzini Dios tu tlahuanit milacata.

4 Acxni clacapastaca la tasa acxni
lamakxtakui aquit cacxilhputundn xlacata
naquimakapaxahuaparaya, > porque ccatzi la
tancs lipahuanita Cristo nac minacu na chuna
la talipdhualh militalakapasni. Pula mintziyuna
Loida y minana ti ixuanican Eunice, y ccatzi chi
huix na chuna lipahuana Cristo.

6 Aquit cakastacyahuayan camastaca
nama talacapastacni nima maxquin Dios
acxni cliaclhitni quimacan. 7 Porque
Dios ni quincamaxquin Ixespiritu xlacata
najicuandu, xla quincamaxquin Ixespiritu

xlacata  nakalhiydu litlihueke tayaniydu
nac quilatamatcan, xlacata nalapaxquiyau
y xlacata nalacputzaydu tlahuaydu ta
tlan. 8 Hud clihuaniydn ni calimaxdnanti
lichihuinana Quimpuchinacdn Jesucristo, ni
para quilimaxdnanti aquit la ctanuma nac
pulachin caj ixlacata Quimpuchinacan. Huix
chda camatlani akxtakajnana la aquit caj xlacata
lichihuinana la natataxtuni cristianos porque
Dios camaxqui litlihueke ti taliscuja. 9 Dios
quincalakmaxtunitadn y quincamatunujnitan hu-
ata hua naliscujau y ni tipuhuandu tlan catziyau
hua quincalilakalhaman Dios sino porque chu
laclhcalh ama quincacxilhlacachindn aquin ti
lipahuanau Cristo; Dios quincalakalhaman
lata ya td ixanan caquilhtamacu. 10 Pero chi
lilacahuananitdu la  quincacxilhlacachinan
porque Quimpuchinacan Jesucristo lactldhualh
ixlitlihueke ixpuchind calinin; ixtachihuin limilh
taxkdaket xlacata natasi ama lipaxdu latamat nima
malacnu y nicxni laka.

Pablo nicxni limaxandn lipahuan Cristo

11 Dios quililhcalh nacmakahuani jaé
talacapastacni, quilimdnulh ixapOstol
Jesucristo ti nalichihuindn y quimamacquilh
naccamakalhchihuini ti ni tamakachakxi, 12y caj
hua xlacata cliakxtakajnama tu cpaxtoknit, pero
ni cmaxanan porque aquit ccatzi ti clipahuanit y
ccatzixlicana kalhilitlihueke ama quimaktakalha
hasta xni nachan chichini nacmakantaxtiko
quintascujut nima quililhcanit.

13 Huix catakoke nama tlan tancs talacapastacni
nima kaxpatnita cmasininitdn la tancs
nalipahuandu Cristo y nalapaxquiydu aquin ti
maxquinitdu quilatamatcan. 14 Huix camaksquinti
Espiritu Santo nima lama nac quinacujcan
camaktaydn namakantaxtiya namd lipaxau
mintascyjut nima lilhcanitan.

15 Huix catziya la quintakxtakmdkalh nama
quintacamcan xalac pulataman Asia y mas
quintamakalipghualh namd  quintacamcan
Figelo y Hermogenes. 16 Quimpuchinacén
Jesucristo cacalakalhamalh ti talamana nac ixchic
Onesiforo porque x14 ni caj maktum quimaxquilh
licamama, ni quilimaxanalh la ctanuma nac
pulachin. 17 Cha acxni milh juu nac cachiquin
Roma quilacaputzalh hasta quimandklhulh. 18 Dios
calacasquilh nalakalhaman amd chichini acxni
namin Quimpuchinacén Jesucristo porque huix
catziya la quimaktdyalh acxni xaclama nac Efeso.

2

Ni calimdkxtakli ixtascujut ti litanu ixchalhcatna
Jesucristo

1 Quinkahuasa Timoteo, huix catziya
la quincacxilhlacachindn Cristo ti tancs
lipahuandu y xla aman maxquiyan litlihueke
namakantaxtiya mintascijut. 2 Huix cacalilhca
nama lacchixcuhuin ti tancs talipahuan Cristo
la kaxpatnita clichihuinanit ixlacatincan lhuhua
cristianos, xlacata xlacan natamasinipara jaé
talacapastacni xamakapitzi cristianos ti ya
takaxmatnit.

3 Huix catala mintakxtakajni nima lakchandn
la caminini ixsoldados Jesucristo. 4 Pues
huix catziya chatum soldado ti malakachacan
nalanica ni makatzanka ixquilhtamacu chipa
tunuj tascujut, sino que lacputzd makantaxti
tu limapaksilh ti malakachanit. > Chuna litum
chatum kamana ti latlaja litaya kamanan la
limapaksinancanit porque si no nitu tlaja, ni
maxquicdn ixpremio. 6 Na chuna chatum ti scuja
catucuxtu minini pula namaklhtinan ixtaxokon
tu makalanit para xlicana litdyalh ixtascujut.
7 Timoteo, huix calilacapastdcnanti td cuanimdn,
xahua Dios ama mamakachakxiniyan lata tu
catziputuna.

8 Huix catziya xlacata Jesucristo ixlitalakapasni
rey David y aquit ccamakalhchihuini cristianos
la lacastacudnalh calinin y tlan calakmaxtu
para talipahudn. 9 Caj hud jaé xlacata aquit
cliakxtakajnama hasta ctanuma nac pulachin
la chatum maknind, pero cpaxahuda porque
ccatzi ixtachihuin Dios ni 1a lacatum manucan
la tachin. 10 Aquit cpati lata tu quilakchdn
porque ccalakalhaman ti calacsacnit Dios
xlacata xlacan natataxtuni y tamaklhtindn ama
lanca tapaxahudn nac akapun para talipahuéan
Jesucristo.

11 Aquit ccatzi xlicana ti cuaniman:

Para canajlaydu taniu Cristo nac culus, na
tlan canajlaydu amdan talatamaydu nac
ixpaxtun;

12 para akxtakajnangu ixlacata, na tlan aman
tamapaksinanau nac ixpaxtun.

Para aquin ni litayayau lipahuandu, x1a na ni ama
litaya quincalakapasan.

13 Para aquin limakxtakau lipahuandu, x14a latiya
quincalakalhamanadn,

porque Dios ni la akskahuindn.

Nitu limacudn laquitstalacdan

14 Timoteo, huix cacamalacapastaca cristianos
Dios limapaksinitan cacakastacyagua ni huata
cataraquitstalalh porque nitu limacuan. Nama
ti talakati talichihuindn ticu mas skalala
huata tamakatuyi ti takaxmata ixtachihuincan.
15 Huix catzaksa tlan makantaxtiya mintascujut,
tancs camasi namd talacapastacni nina
mamacquicanita. Cascujti la chatum chalhcatni ti
ni kalhi ti nalimaxandan xlacata Dios nalipaxahua
mintasctjut. 16 Huix ni calichihuinanti nama
talacapastacni nima talacsacxtunit cristianos y
nitu limacuan porque nama ti chund tachihuinan
mas y mas talimahuacd namd lixcdjnit
talacapastacni tu tataralacataqui tu lilhcanit
Dios 17 y ta tamasi takahuani la namd lixcdjnit
sarampion tatat. Aquit ccatzi ti taktzankanit
Himeneo y Fileto, 18 pues xlacan talakxtapalinit
tancs ixtalacapastacni Dios y talacsacxtunit
tahuan xlacata Cristo lacastacudnalh calinin y
ana laksputli ixlitlihueke y chund tamakatuyinit
makapitzi ti talipahudn Cristo. 19 Pero
aquin lakapasdu ixtalacapastacni Dios tu
nalitatlihueklhdu acxni quincamakatuyicanan
pues xld huan: “Mimpuchinacan calakapasa ti
xlicana talipahudn”, y na huan: “Ti talipahuan
Cristo catalimakxtakli tatlahud tu lixcajnit.”

20 Huix catziya xlacata nac aktum
dkxtaka tahuilana tipakatzi puhuay tu
camaclacasquincan, tahuilana vasos xla oro,
xla plata, xla lhtacala, xla lilhtamat. Makapitzi
huata camaxtucdn acxni lanca tu tlahuacan y
makapitzi camaclacasquincan chali chali. 21 Na
chuna ama ti limakxtaka tu lixcajnit tlahud litanu
la aktum lan vaso nima lilakachixcuhuinancan,
matunujcanit, macchani talacapastacni naliscuja
Quimpuchinacan y ni aklhuhuatnan tlahua tu
tlan.

22 Huix ni cacamakslihueke lakkahuasan ti hu-
ata tlakaj tlakdj tala huak tatlahuaputun, huix
chi catzaksa tancs latapaya, tancs lipahuana
Dios, capaxquiya xamakapitzi y calitldn lipaxau
catalatapaya ti ixlihuak ixnacujcan talipahuan
Quimpuchinacan.

23 Huix calakmadkanti ixtalacapastacnican
nama ti talactlancdn lakskalala masqui nitu
tacatzi, pues nama huata tamalacatzuqui
tasitzi. 24 Huix calacapastacti xlacata chatum
tl macamaxquinit ixlatdmat Jesucristo ni minini
nalaslaka, sino que minini huak nacalakalhaman,
minini cakalhilh liskalala la nacamakalhchihuini
cristianos, minini napati ta ni tlan tatlahuani
xamakapitzi, 25 minini calitlan nacamatancsani
ixtalacapastacnican ti tunu talacapastacni takalhi
ni talipahuan Dios, minini nacalikalhtahuaka
xlacata Dios nalakxtapali ixlatamatcdn vy
natalakapasa tancs ixtalacapastacni Dios.
26 Porque tlajand cakalhila ixtachin camatlahui tu
lacasquin, pero tlan camalacastacuanican xlacata
natataxtuni ixmacan tlajana.

Lhuhua cristianos ama tachipa ni tlan tijia
1 Timoteo, milicatzit xlacata acxni

talacatzuhuima nahudan namin Cristo lhuhua
cristianos ama tajicudn talitaya talipahuan Dios.
2 Lhuhua cristianos huata ama calipuhuancéan
ixacstucdn, huata ama talakati tamakstoka tumin,
ama talactlancan, ama talactaxtu talipau, ama
talikalhkamanan Dios, ama takaxmatmakan
ixticucan, ama talakmakan ti calakalhamanit,
ama talichiyad ti talipahuan Dios, 3 niti ama
talakalhaman, ni ama tamatzankenan tu
tlahuanican, ama talakati taksanindn, ama
tamakantaxti lata tu lixcajnit talacpuhuan, ama
talakati tamakxtakajni ixtacristianoscdn, ama
talakmakdn huak lactlan talacapastacni, 4 ama
taraliakskahuindn, ni ama talacamaxanan,
ama talactlancan huak takalhi, ama talacputza
huata tamakapaxahud ixmacnican, pero ni ama
talacputza talimakapaxahud Dios ixlatamatcan,
5 licatzi ama tald talipahudn Dios, pero nac
ixlatamatcan ni ama tamasi tacanajla ixlihuak
ixnacujcan Dios lama xastacndan y kalhi litlihueke
camaktakalha.

Huix ni cacatakoke ti chund nama ixkasatcan
6 porque makapitzi nama lacchixcuhuin talitanu
talipahuan Dios talakpaxialhnan nac ixchiccan
laktakalhin lacchajan ti takalhi lhuhua talakalhin
y masqui talipuhuan ta tatlahuanit yaj 1a
talimakxtaka tatlahud tu yaj chuna quitaxtu, y
licatzi tzucu tamasi ixtalacapastacni Dios. 7 Jaé
lacchajan siempre taputza tu tlan natacanajla
pero nicxni tamakachakxi tancs ixtalacapastacni

Dios. 8 Aquit cama malacapastacayan la makdan
quilhtamacu chatuy catzinanin ti ixcahuanican
Janes y Jambres tataralacataquilh ta tancs ixmasi
Moisés pues chi na chund nama lacchixcuhuin
tataralacataqui tancs ixtalacapastacni Dios,
porque lixcdjnit takalhi ixtalacapastacnican y
ni talacputza tancs talipahudn Cristo. 9 Pero
ni makas ama tatayani pues ni ixlimakas
huak cristianos ama tacxcatzi xlacata caj
takskahuinamana, na chuna la tapaxtokli ama
chatuy ti tataralacataquilh Moisés.

Pablo lipaxahua ixlatamgt Timoteo

10 Timoteo, aquit clipaxahud milatdmat
porque huix takokenita tu cmasininitan,
quimakslihuekenita la clama, la clitaya ccaliscuja
cristianos, la tancs clipahuan Cristo, la ccapatini
ta tatlahua cristianos, la ccalakalhaman
cristianos, la ni ctatlaji cpati tu cpaxtoka,
11 la cakxtakajnan acxni quintaktlakalin
cristianos. Huix catziya la cakxtakajnalh
acxni quintaktlakalilh namad cristianos xalac
cachiquin Antioquia, Iconio y Listra, pero
Quimpuchinacan  Jesucristo = quimaktayalh
quilakmaxtulh. 12 Aquit cuaniydn xlacata ti
talitanu taliscuja Cristo ixlihuak ixnacujcdn ama
camakxtakajnican caputlakacdn. 13 Pero nama
laclixcdjnit lacchixcuhuin ti takskahuindn mas y
mas ama talimahuaca lixcajnit ixkasatcan porque
lata nalidn quilhtamacu tlan ama takskahuinan,
pero na amaca cakskahuican.

14 Huix Timoteo catakoke namad talacapastacni
nima masinicanita y canajlanita ixlihuak minacu.

Huix catziya ti masinin 15 porque lata milictzu
masinicanita tthuan Dios nac Escrituras; ana tlan
lacsacxtuya y makachakxiya ixtalacapastacni
Dios xlacata nataxtuniya para lipahuana
Jesucristo. 16 Porque lata ti huan nac Escrituras
Dios macxcatzinanit xlacata namakachakxiyau
la tancs quililatamatcdn. And catziydu tancs
talacapastacnila nacakastacyahuaydu cristianos,
la nacacaxtlahuayau ti taktzankanit, y la
nacamakalhchihuiniydu tancs natalatama,
17 xlacata nama ti talitanu taliscuja Dios tlan
natamacchani tancs talacapastacni y tlan
natamakantaxti tu calilhcanit Dios.

4

Pablo lipaxahua ama lakchdn Cristo

1 Aquit climapaksiyan ixtacuhuini Dios y
ixtacuhuini Jesucristo ti ama min la chatum
rey catatlahua taxokdn cristianos ti tastacnan
y ti taninit: 2 huix cacamakalhchihuini
cristianos la calakmaxtuputun Cristo; huix
cacamakalhchihuini acxni takaxmatputun
ixtachihuin Dios y masqui ni takaxmatputun
huix cachihuinanti, ni calimdakxtakti chihuinana
xlacata natakahuandn. Cacakahuani ti taktzanka,
calitlan cacamakalhchihuini y cacamasini lactlan
talacapastacni. 3 Porque ama chan quilhtamacu
lhuhua cristianos ni ama takaxmatputin
lactlan tancs ixtalacapastacni Dios, sino que
xlacan ama talacsacxtu tu takaxmatputun y
ama taputzd cristianos ti nacamasini nama
talacapastacni nima xlacan talakati takaxmata.
4 Ama takxtakmakan tancs ixtalacapastacni Dios



2 TIMOTEO 4:5 X 2 TIMOTEO 4:13

y ama tacanajld cuentos nima talacsacxtunit
cristianos.

5 Pero huix Timoteo tancs calacpuhudnanti
acxni tu tlahuaya, capati acxni akxtakajnana, ni
calimdkxtakti lichihuinana Cristo, camakantaxti
lipaxau mintascujut nima lilhcacanita.
6 Porque aquit ctamacamastanittd la aktum
lilakachixcuhuin nima limakapaxahuacan
Dios pues acchama quilhtamacu nalaksputa
quilatdmat. 7 Aquit cmakantaxtinit quintascujut,
nac quilatamat aquit clacputzanit la nactayani ni
nactatlaji, ctzalananit hasta ni ixquilhcanicanit,
clipahuanit Cristo la x1a lacasquin. & Chi ahuata
cama kalhi naquimaxqui Quimpuchinacan
quintaxokon nima camalacnuninit ama
camaxqui ti takaxmata ixtachihuin. Aquit ccatzi
xlad stalhca masta taxokdn y ama quimaxqui
quintaxokon acxni namin y na chuna huak ama ti
talipahudn ama min catiya.

Pablo lichihuinan ixtascujut

9 Catzaksa sok tana quilakpaxialhnana 10 pues
nama quintacamcdn Demas quiakxtakmadkalh
alh nac TesalOnica; ni 14 tdlalh y alh putza
lipaxdu nalatama la catihua cristiano xala
caquilhtamacu. Xachatum ti huanican Crescente
anit nac pulataman Galacia y Tito anit nac
Dalmacia. 11 Huata quintacamcan Lucas
quintatamakxtaknit jui. Aquit cmamacquiyan
caputza Marcos y calita acxni natana porque tlan
quimaktayd nac quintasctjut. 12 Quintacamcdan
Tiquico cmalakachalh nac cachiquin Efeso.
13 Acxni natana naquilitaniya quilimaktlapacan

nima cakxtakuililh nac Troas nac ixchic Carpo;
na naquilitaniya quilibros, y ni tiaktzonksuaya
litana quincapsnat nima ccatzoknit.

14 Aquit snun clipuhudn ta ni tlan
quintlahuaninit Alejandro nama chixcu ti
catlahua pailas; pero Quimpuchinacan ama
maxokoni tu tlahuanit. 15 Huix skalalh catahuilani
porque licudnit cararalacataqui ti talichihuindan
Cristo.

16 Acxni xlahuan  quintamakalhapalilh
mapaksinanin y ctamaklhtinalh niti
quintatayalh huak quintakxtakmakalh.
i0jala Dios ni cacalacapastacnilh jaé tu
tatlahualh! 17 Pero Quimpuchinacdn ni
quiakxtakmakalh, quimdxquilh licamama xlacata
tlan naclichihuinan la Dios calakmaxtu cristianos,
y chuna ccamakaxmatalh huak ti ni judios.
jQuimpuchinacan quilakmaxtulh ni naquintaxca
nama laclicuénit lapanit! 18 Y quilakmaxtuma
nahuan acxni clakchdan tu ni tlan xlacata tlan
naquimaxqui nac akapun namda tapaxahuan
nima malacnunit. jSiempre calakachixcuhuiu
lanca Quimpuchinacan! Chuna calalh, amén.

Pablo calacapastaca ixamigos

19 Cacahuani kalhén quilakapuxoko
quintacamcan Prisca, Aquila y ti talamana
nac ixchic Onesiforo. 20 Quintacamcan Erasto
tamakxtakli nac Corinto, y quintacamcan Trofimo
cmakxtakli tatatla nac Mileto.

21 A ver para tlan tana antes natanu
calonkni. Talacapastacdn tahuaniyadn kalhén
quintacamcan Eubulo, Pudente, Lino, Claudia

y huak xamakapitzi ti talipahuan Cristo.
22 Quimpuchinacdn camaxquin licamama y Dios
cacgcxﬂhlacachén huak huixin. Chuna calalh,
ameén.

